ԱՄՓՈՓԱԹԵՐԹ
«ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ԷԼԵԿՏՐԱՄԱՏԱԿԱՐԱՐՄԱՆ ՀՈՒՍԱԼԻՈՒԹՅՈՒՆ» ՎԱՐԿԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության գյուղատնտեսության նախարարություն 22.05.2014թ., 
№  ՍԿ/ԱԲ-1/2585-14 

գրություն
	Դիտողություններ և առաջարկություններ չկան:
	-
	-

	2.
	Հայաստանի Հանրապետության

բնապահպանության նախարարություն
23.05.2014թ., 
№ 1/04.3/11071-14,

29.08.2014թ., 
№ 1/04.3/11864-14
գրություններ
	Դիտողություններ և առաջարկություններ չկան:
	-
	-

	3.
	Հայաստանի Հանրապետության քաղաքաշինության նախարարություն

23.05.2014թ., 
№ 01/11.2/2392-14
գրություն
	Դիտողություններ և առաջարկություններ չկան:
	-
	-

	4.
	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե
23.05.2014թ.                     № ԱՄ/7.2/3138-14
26.08.2014թ.,                     № ՄՍ/7.2/5749-14
գրություններ
	Դիտողություններ և առաջարկություններ չկան:
	-
	-

	5.
	Հայաստանի Հանրապետության ֆինանսների նախարարություն
23.05.2014թ.

№ 4/4.2/7849-14
գրություն
	Դիտողություններ և առաջարկություններ չկան:
	-
	-

	4.
	Հայաստանի Հանրապետության տարածքային կառավարման նախարարություն

26.05.2014թ.

№  01/16/2715-14
գրություն
	Նախարարության իրավասության շրջանակներում նախագծի վերաբերյալ դիտողություններ,  առաջարկություններ չկան, սակայն առաջարկվում է քննարկել և հաշվի առնել Սյունիքի մարզպետարանի առաջարկությունները:
	-
	-

	
	Հայաստանի Հանրապետության Սյունիքի մարզպետարան


	Որոշման նախագծի վերնագրից հանել  «Վերակառուցման և զարգացման միջազգային բանկի աջակցությամբ իրականացվող «Էլեկտրամատակարարման հուսալիություն» վարկային ծրագրի շրջանակներում» բառերը.
	Չի ընդունվել:
	«Իրավական ակտերի մասին» ՀՀ օրենքի 
40-րդ հոդվածի 1-ի մասի 2-րդ պարբերության համաձայն, իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Նախագծի վերնագիրը համապատասխանում է Օրենքի նշված պահանջին:

	
	
	Որոշման նախագծում 2-րդ կետից հետո ավելացնել նոր 2.1 և 2.2 կետեր՝ հետևյալ խմբագրությամբ՝ 

«2.1. Հայաստանի Հանրապետության էներգետիկայի և բնական պաշարների նախարարին՝ 

1) սույն որոշումն ուժի մեջ մտնելուն հաջորդող 7-օրյա ժամկետում ապահովել օտարվող սեփականության սեփականատերերի և օտարվող սեփականության նկատ​մամբ պետական գրանցում ստացած գույքային իրավունքներ ունեցող անձանց իրազեկումը.

2) սույն որոշումն ուժի մեջ մտնելուց հետո 15-օրյա ժամկետում ապահովել սույն որոշմամբ սահմանված բացառիկ` գերակա հանրային շահ ճանաչված տարածքների նկատմամբ սույն որոշումից բխող գույքային իրավունքների ու սահմանափակումների պետական գրանցումը` Հայաստանի Հանրապետության օրենսդրությամբ սահմանված կարգով ու ժամկետներում` սույն որոշմամբ սահմանված տարածքները ձեռքբերողի սեփական միջոցների հաշվին:
2.2. Առաջարկել սույն որոշման հավելվածում նշված համայնքների ղեկավարներին՝ սույն որոշմամբ բացառիկ՝ գերակա հանրային շահ ճանաչված տարածքները ձեռքբերողի կողմից ձեռք բերելուց հետո` սահմանված կարգով փոփոխել Ծրագրի իրականացման համար անհրաժեշտ հողամասերի նպատակային նշանակությունը՝ այն դարձնելով էներգետիկայի, կապի, տրանսպորտի և կոմունալ ենթակառուցվածքների օբյեկտների նպատակային նշանակության «էներգետիկայի» գործառնական նշանակության հողեր:»
	Չի ընդունվել:

	Օրենքի 7-րդ հոդվածի 5-րդ մասի համաձայն, բացառիկ` գերակա հանրային շահ ճանաչելու մասին կառավարության որոշումն ուժի մեջ մտնելուն հաջորդող յոթ օրվա ընթացքում պատշաճ ձևով ուղարկվում է օտարվող սեփականության սեփականատիրոջը և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց: Նշված դրույթի իրականացումը նախագծին կից պայմանագրով վերապահված է Ձեռքբերողին (պայմանագրի 3-րդ բաժնի 4-րդ ենթակետ):
Օրենքի 7-րդ հոդվածի 4-րդ մասի համաձայն, հասարակության եւ պետության կարիքների համար հողամաuը կամ այլ անշարժ գույքը կամ պարտադիր կամ կամավոր պետական գրանցման ենթակա այլ գույքը բացառիկ` գերակա հանրային շահ ճանաչելու մասին կառավարության որոշումից ծագող օտարվող սեփականության նկատմամբ Օրենքի 15-րդ հոդվածով նախատեսված սահմանափակումներն ենթակա են գրանցման օրենքով սահմանված կարգով՝ կառավարության որոշումն ուժի մեջ մտնելուց հետո՝ 15-օրյա ժամկետում:

«Գույքի նկատմամբ իրավունքների պետական գրանցման մասին» ՀՀ օրենքի 10-րդ հոդվածի 3-րդ մասի համաձայն, օրենքի ուժով կիրառվող սահմանափակումների դեպքում սահմանափակումների պետական գրանցման համար հիմք են այն փաստաթղթերը, որոնք հաստատում են սահմանափակման կիրառման համար անհրաժեշտ և բավարար պայմանների առկայությունը:

Հաշվի առնելով, որ նշված փաստաթղթերը գրանցող մարմին է ներկայացնելու ձեռքբերողը, և այն, որ Օրենքի 6-րդ հոդվածի 5-րդ մասի համաձայն, սեփականությունն օտարելու գործընթացի ընթացքում առաջացած ծախսերը կատարվելու են ձեռքբերողի հաշվին, Օրենքի 7-րդ հոդվածի 4-րդ մասի դրույթի ապահովումը նախագծին կից պայմանագրով վերապահված է Ձեռքբերողին (պայմանագրի 3-րդ բաժնի 5-րդ ենթակետ):
Հողերի նպատակային նշանակությունները փոխելու վերաբերյալ առաջարկը չի ընդունվել, քանի որ այդ ընթացակարգերը կարգավորվում են ՀՀ օրենսդրությամբ, իսկ Օրենքը իր մեջ չի ներառում նման պահանջ: 

	
	
	Որոշման նախագծի հավելվածի վերնագիրը շարադրել հետևյալ խմբագրությամբ՝ «Հայաստանի Հանրապետության Սյունիքի մարզի վարչական սահմաններում գտնվող քաղաքացիների և իրավաբանական անձանց սեփականությունը հանդիսացող այն հողամասերի, որոնց նկատմամբ ճանաչվել է բացառիկ՝ գերակա հանրային շահ»:
	Ընդունվել է: 
	Որոշման նախագծի հավելվածի վերնագիրը շարադրվել է հետևյալ խմբագրությամբ` «Հայաստանի Հանրապետության Սյունիքի մարզի վարչական սահմաններում գտնվող ֆիզիկական անձանց սեփականության իրավունքով պատկանող այն հողամասերի, որոնց նկատմամբ ճանաչվել է բացառիկ՝ գերակա հանրային շահ»:

	
	
	Անհրաժեշտ է քարտեզագրման տվյալներով ամբողջությամբ լրամշակել որոշման նախագծի հավելվածը, քանի որ հավելվածում նշված 108 միավոր հողամասերից մեր ուսումնասիրությունների արդյունքներով ոչ բոլոր հողամասերն են հանդիսանում քաղաքացիների և իրավաբանական անձանց սեփականություն: Մասնավորապես մեր ունեցած տվյալներով 22 միավոր հողամասերը հանդիսանում են Հայաստանի Հանրապետության սեփականությունը, որոնց վրա չի տարածվում «Հասարակության և պետության կարիքների համար սեփականության օտարման մասին» ՀՀ օրենքի դրույթները:
	Ընդունվել է:
	Որոշման նախագծի հավելվածից հանվել են պետական և համայնքային սեփականություն հանդիսացող հողամասերը:

	5.
	Հայաստանի Հանրապետության տրանսպորտի և կապի  նախարարություն 26.05.2014թ., 
№ 1/16.1/5949-14
գրություն
	Հողակտորների տեղադիրքը ճանապարհների հարակից տարածքներից ընտրելիս հաշվի առնել ավտոմոբիլային ճանապարհներ ՀՀՇՆ IV-11.05.02-99 շինարարական նորմերի 6-րդ կետի 6.30 ենթակետի պահանջները:
	Ընդունվել է:
	Նախագծային փաստաթղթերը սահմանված կարգով ենթարկվել են տեխնիկական փորձաքննության, հետևաբար հաշվի են առնվել շինարարական նորմերի պահանջները: 

	6.
	Հայաստանի Հանրապետության մշակույթի նախարարություն 02.06.2014թ., 
№ 01/14.2/2364-14,
03.06.2014թ., 
№ 01/14.2/2392-14,

12.06.2014թ., 
№ 05/14.2/2561-14,
գրություններ
	Դիտողություններ և առաջարկություններ չկան:
	-
	-

	7.
	Հայաստանի Հանրապետության արդարադատության նախարարություն

23.07.2014թ.

№ 01/5327-14

գրություն
	1. Նախագիծը չի համապատասխանում ավելի բարձր իրավաբանական ուժ ունեցող իրավական ակտի դրույթներին: Այսպես` համաձայն «Հասարակության և պետության կարիքների համար սեփականության օտարման մասին» ՀՀ օրենքի 4-րդ հոդվածի 1-ին մասի «բ» կետի, գերակա հանրային շահի արդյունավետ օգտագործումը չի կարող ապահովվել առանց տվյալ սեփականության օտարման, իսկ «գ» կետով սահմանվում է, որ գերակա հանրային շահից ելնելով` սեփականության օտարումը չպետք է չհիմնավորված վնաս պատճառի սեփականատիրոջը, մինչդեռ ներկայացված նախագծի 1-ին կետի 2-րդ ենթակետում և հիմնավորման մեջ նշվում է միայն, որ «Վերակառուցման և զարգացման բանկի աջակցությամբ իրականացվող «Էլեկտրամատակարարման հուսալիություն» վարկային ծրագրի (այսուհետ` ծրագիր) արդյունավետ իրականացումը չի կարող ապահովվել` առանց ֆիզիկական և իրավաբանական անձանց սեփականության իրավունքով պատկանող տարածքների օտարման: Այդ կապակցությամբ նախագծում և հիմնավորման մեջ անհրաժեշտ է նշել բոլոր այն օբյեկտիվ հիմքերը, որոնց պայմաններում ծրագրի իրականացումը հնարավոր չի լինի առանց նշված սեփականությունն օտարելու: Այդ առումով անհրաժեշտ է նախագծի հիշյալ կետը և հիմնավորումը լրամշակել և համապատասխանեցնել հիշյալ օրենքի 4-րդ հոդվածի 
1-ին մասում նշված սկզբունքներին:

2. Նախագծով հաստատվող հավելվածում առկա են խմբագրման կարիք ունեցող դրույթներ: Այսպես`  
նախագծի նախաբանից անհրաժեշտ է հանել «ինչպես նաև հաշվի առնելով «Վերակառուցման և զարգացման միջազգային բանկի աջակցությամբ իրականացվող «Էլեկտրամատակարարման հուսալիություն» վարկային ծրագրի (այսուհետ` ծրագիր) կարևորությունը հանրապետությունում հուսալի էլեկտրամատակարարում ապահովելու գործում`» բառերը և նախատեսել նախագծի հիմնավորման տեքստում` նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջները:
	Ընդունվել է:


	ՀՀ կառավարության որոշման նախագծում և հիմնավորման մեջ կատարվել են համապատասխան փոփոխություններ:


ՀՀ էներգետիկայի և բնական պաշարների նախարար     Ե. Զախարյան
